
MEMORIA XUSTIFICATIVA DO CONVENIO DE COLABORACION ENTRE A CONSELLERIA DE
PRESIDENCIA, XUSTIZA E DEPORTES E O O CONCELLO DE VILASANTAR PARA A
MELLORA DAS INFRAESTRUTURAS VINCULADAS A PRESTACION DO SERVIZO
MUNICIPAL DE ALUMEADO PUBLICO

|. Departamento que tramita o convenio.

A Conselleria de Presidencia, Xustiza e Deportes é o departamento ao que lle corresponde a
elaboracién, proposta e execucion da politica do Goberno galego en materia de
Administracion local, de conformidade co previsto no Decreto 136/2024, do 20 de maio, polo
que se establece a estrutura orgdnica da Conselleria de Presidencia, Xustiza e Deportes

(DOG nim. 101 do 27 de maio).

Il. Antecedentes.
A Xunta de Galicia, a través da Conselleria de Presidencia, Xustiza e Deportes, ten previsto
asinar un convenio de cooperacion co Concello de Vilasantar para a mellora das

infraestruturas vinculadas a prestacion do servizo municipal de alumeado publico

Os artigos 194 e 195 da Lei 5/1997, do 22 de xullo, de administracién local de Galicia (en
adiante LALGA), establecen que, no que atinxe as relacions coas entidades locais galegas,
correspondenlle & Xunta de Galicia ds competencias de cooperacion e colaboracidn,

podéndose estas materializarse mediante a subscricién de convenios.

Segundo dispofien os artigos 25 e 26.1 da Lei 7/1985, do 2 de abril, reguladora das bases do
réxime local, e 80 e 81 da LALGA, os concellos deberan prestar & sua cidadania os servizos
publicos que contriblan a satisfacer as necesidades e aspiracions da vecifianza. Entre eses
servizos e con caracter obrigatorio para todos os concellos, esta o alumeado publico.
Asemade en materia de medio ambiente urbano, os concellos exercerdn a proteccidén contra

a contaminacion luminica.

lll. Finalidade.
Para os efectos sinalados, tense previsto formalizar co concello de Vilasantar o instrumento
convencional a que se refire a presente memoria, cunha duracién que abrangue dende a sua

sinatura ata o 31 de decembro de 2025.


https://sede.xunta.gal/cve?idcve=CuVWqfLeRNI7

Verificacion: https:/sede.xunta.gal/cve

CVE: CuVWgfLeRNI7

=

ElEE

XUNTA CONSELLERIA DE

PRESIDENCIA,

DE GALICIA | xusTiza £ DEPORTES

IV. Obxecto do convenio.

Este convenio ten por obxecto fixar as lifias de colaboracion entre a Conselleria de
Presidencia, Xustiza e Deportes e o Concello de Vilasantar para mellora das infraestruturas
vinculadas a prestacién do servizo municipal de alumeado publico cuxa desagregacion se

inclie no anexo | do convenio, do cal forma parte.

V. Fundamentos do convenio.

O Concello de Vilasantar manifestou a necesidade de asistencia por parte da Conselleria de
Presidencia, Xustiza e Deportes para mellora das infraestruturas vinculadas & prestacion do
servizo municipal de alumeado publico, a través dun proxecto de reducién de contaminacion

luminica e mellora dos alumeados publicos do concello.

Estd actuacién consiste na mellora do alumeado publico en cincuenta instalacions repartidas
por todo o territorio municipal para reducir o gasto enerxético, o mantemento e a
contaminacion luminica. Tratase de instalacions antigas que quedaran renovadas e disporan de
luminarias tipo LED que reduciran o gasto enerxético e o mantemento (estimase unha reducién
do consumo do 75%). Asemade contriblese a mellora das condiciéns de confort visual nas vias
iluminadas e a reducidén da contaminacién luminica, tanto pola reducién do fluxo hemisférico
superior, como tamén polo emprego dunha temperatura de cor cdlida mais axeitada 6 periodo

nocturno.

O obxectivo deste proxecto é dar un impulso o desenvolvemento sostible, sendo este un
proxecto de enerxia limpa e de eficiencia enerxética en infraestruturas publicas, garantindo a
participacion do municipio en medidas de aforro enerxético e na reducion da contaminacion

luminica mediante a mellora de la iluminacion publica.

A finalidade de levar a cabo este proxecto é un paso necesario para cumprir cos obxectivos da
lexislacién vixente en materia de eficiencia enerxética e reducién da contaminacién luminica
polo que a Conselleria de Presidencia, Xustiza e Deportes, no fomento dos intereses peculiares
da comunidade, contrible economicamente no desenvolvemento deste proxecto, motivado en
razéns de interese publico principalmente de caracter medioambiental, social, econémico e
humanitario como é a mellora na prestacion do servizo de alumeado publico, como necesidade
colectiva da vecifianza, para cubrir as necesidades operativas municipais.

A necesidade da colaboracion solicitada & Conselleria acentlase pola confluencia doutros
factores: a realizacion desta actuacion estd en proceso de execucion e é financiada nun 85%
(282.112,40 €) a través dunha axuda do Plan de Recuperacién, Transformacion e Resilencia DUS
5000, cuxo prazo de xustificacion finaliza o 3 de maio de 2025 .0 restante 15 % (49.784,55€) do
orzamento deste proxecto que non esta financiado pola axuda anteriormente resefiada, debe

ser asumido polo Concello de Vilasantar. Ao tratarse dun concello pequeno, sup6n unha gran

parte do orzamento municipal que Vilasantar non pode custear.

A falta de recursos dun concello pequeno para poder acometer as devanditas actuaciéns, nun
marco orzamentario restritivo, de austeridade e control do gasto publico e necesariamente
estable por imperativo legal para as entidades que integran a Administracion local, configura
un contexto do cal se derivan, entre outras consecuencias, a imposibilidade para o Concello
de Vilasantar de afrontar en solitario os compromisos econdmicos que a cofinanciacion da

execucion das actuacidns obxecto de subvencién representan para a Facenda local.

Asi pois, este convenio de colaboracién responde ao interese publico e social que representa
a accion de fomento da Conselleria de Presidencia, Xustiza e Deportes respecto da execucion
dunhas actuacidns necesarias para o normal funcionamento da entidade local, que lle
permitan exercer as competencias e prestar os servizos que a normativa basica en materia de
réxime local lles atrible aos concellos, como Administracion mais proxima aos

administrados.

A conxuntura descrita, a necesidade de asistencia manifestada polo Concello e o obxectivo da
actuacion, asi como a existencia de crédito adecuado e suficiente para a sua aplicacién eficaz no
restablecemento dos servizos municipais sobre os cales se actuara a través do convenio que se
pretende subscribir, acreditan a existencia de razons de interese publico que xustifican o feito
de recorrer ao procedemento excepcional de concesidon directa dunha subvencién a favor do

Concello de Vilasantar.

Conforme co establecido no artigo 26.2° da Lei 9/2007, do 13 de xufio, de subvenciéns de
Galicia, faise constar que neste convenio non son de aplicacién os principios de publicidade e
concorrencia publica, xa que o obxecto do convenio é atender as circunstancias especificas

dese concello para a mellora das infraestruturas municipais.

Incorpérase ao expediente declaracion xustificando a imposibilidade de promover a

concorrencia publica, de acordo co establecido no citado artigo 26.2°.

VI. Actuacion da subvencion:

A actuacién inclie para cada centro de mando seleccionado as seguintes reformas

- Substitucién das luminarias existentes por luminarias tipo LED.

- Substitucién dos brazos actuais por outros que eleven a posicion da fonte de luz nos casos de
luminaria de estrada

- Renovacién dos centros de mando actuais

- Renovacién de varios tramos de condutor aéreo deteriorados.

- Dotacion de proteccions contra sobretensions transitorias na cabeceira de instalacién aos

cadros existentes.

- Dotacion de acendido mediante reloxo astrondmico aos cadros existentes

VIl. Importe e aplicacién orzamentaria.

Para dar cumprimento aos obxectivos deste convenio a Conselleria de Presidencia, Xustiza e
Deportes, a través da Secretaria Xeral Técnica, achegard a cantidade maxima cantidade de
corenta e nove mil setecentos oitenta e catro euros con cincuenta e cinco céntimos
(49.784,55€), con cargo 4 aplicacidon orzamentaria 05.01.121A.760.0 (cédigo de proxecto 2015
00088). Esta cantidade representa o 15 % do orzamento total do proxecto que constitle o
obxecto deste convenio, e que ascende a 331.896,95 (IVE incluido). Para o restante 85% o
Concello de Vilasantar solicitou unha axuda ao abeiro do “Programa de ayudas para
inversiones a proyectos singulares locales de energia limpia en municipios de reto
demografico (PROGRAMA DUS 5000) en el marco del Programa de Regeneracién y Reto
Demografico del Plan de Recuperacidén, Transformacion y Resiliencia Medida 4. Lucha contra
la contaminacion luminica, alumbrado eficiente e inteligente, Smart rural y TIC” xestionado
polo IDAE.

VIIl. Xustificacion. Polo exposto, considérase xustificada a utilizacion do instrumento
convencional para articular as actuacions de referencia, quedando o dito convenio féra do
ambito de aplicacién da Lei 9/2017, de 8 de novembro, de contratos do sector publico, pola que
se traspofien ao ordenamento xuridico espafiol as directivas do Parlamento Europeo e do
Consello 2014/23/UE e 2014/24/UE, do 26 de febreiro de 2014 con independencia de que, ao
abeiro do previsto no artigo 4 da dita norma, lle sexan de aplicacién os principios desta lei para

resolver as dubidas e lagoas que se poidan presentar.

Santiago de Compostela, data da sinatura dixital

O secretario xeral técnico

Francisco Javier Abad Pardo

